
Секция 4. Особенности обучения и преподавания физико-математических и 
технических наук в современной образовательной системе 

 
 

МЕКТЕПТЕГІ МАТЕМАТИКА КУРСЫНДА ЕСЕПТЕРДІ ПАЙЫЗБЕН ШЕШУ 
ƏДІСТЕМЕСІ 

 
Касымова А.Г., ф-м.ғ.к.,  доценті 

Ташетов М. М., Математика, 4 курс 
 
Қазіргі уақытта математиканы тікелей қолданумен байланысты жоғары деңгейлі 

білімді талап ететін мамандықтардың (экономика, қаржы, бизнес, физика, химия жəне т.б.) 
саны күннен күнге артуда. Басқаша айтқанда, математиканы кəсіби маңызды пəн ретінде 
қарастыратын оқушылар саны өсуде. Сондықтан білім берудің көңіл аударарлық 
мақсаттарының бірі - оқушылардың терең, əрі мығым білім алуы мен сол білімді оқу қызметі 
мен тəжірибелік əрекетте тиімді пайдалану икемділігін дамытуды қамтамасыз ету болып 
табылады. Пайызға арналған есептерді шеше білудің үлкен тəжірибелік мəні бар. Себебі, 
пайыз ұғымы күнделікті өмірде де, алуан түрлі ғылымдарда кездеседі. 

«Пайыз» тақырыбы нақты ғылымдар мен жаратылыстану ғылымдарды, тұрмыстық 
ғылымдар мен өндірістік ғылымдарды байланыстырады. Оқушылар пайызды экономика, 
химия, экология сабақтарында, газет оқу мен телебағдарламаларды көруде кездестіреді. 
Жоғарғы оқу орнына түсуді мақсат еткен оқушыларды қоса алғанда, оқушылардың көбі 
пайыздық есептеулерді тиімді, əрі сауатты жүргізе алмайды. Тəжірибе кейбір түлектердің 
күнделікті өмірде пайызды қолдану бойынша білімдері нашар екенін көрсетсе, кейбір 
түлектердің пайыздың мағынасын да білмейтінін көрсетті. Оның бірнеше себептері бар. 

Жалпы алғанда, математикалық белгілер мен символдардың ойлап шығарылуы 
математиканың игерілуі мен оның болашақта дамуын айтарлықтай жеңілдетті. 

Тəжірибе мұғалімдердің арифметика курсындағы «пайыз» ұғымы, пайыздық 
есептеулердің рөлі мен орны туралы мағлұматтарды саналарына қондырмайтынын көрсетеді. 
Ал бұл, ең алдымен, сабақ беру стиліне, оқу материалының оқушыларға жеткізілу 
көзқарастарына  əсер етеді. 

Түсініксіздіктің дереккөзі боп, сандардың жаңа табиғаты деген ой туындататын, 
«пайыз» ұғымының өзі болып табылады. Шынында, пайыз оқушылардың өздері жан-жақты 
игеріп алған сол баяғы бөлшектер. Егер оқулықтар тараулары сəйкесінше «Бөлшектердің 
ондық бөлшек түрінде жазылуы» немесе «Бөлшектердің пайыз түрінде жазылуы» деп аталса 
əлдеқайда дұрыс болар еді. Бұл жағдаятты оқушылар неғұрлым ерте жəне сапалы түрде 
меңгеріп алса, соғұрлым пайыздық есептеулерде туындаған қиындықтармен күресу жеңіл 
болады. Оған қоса кейбір оқулықтар авторларының, əдіскерлер мен мұғалімдердің 0,6 мен 
60% арасына ғылым білмейтін «пəндік» айырмашылық орнатпақшы болып жатқандықтары 
қиындық туғызады [2]. 

Математикаға үйрету үдерісінде есептер алуан түрлі қызметтер атқарады. 
Математикалық есептер өте жиі оқушылардың мектептегі математика курсындағы əдістер 
мен ұғымдарды игерудің  тиімді жəне таптырмайтын құралы болып табылады. Есептердің 
оқушылардың ойлау қабілетін дамыту мен математикалық тəрбиедегі, қалыптасқан жəне 
қалыптасып келе жатқан қабілеттер мен икемділіктерді тəжірибеде қолдана білуге үйретудегі 
орны аса зор. Есептерді шешу, барлық математикаға үйретудің алдына қойылған, барлық 
мақсатқа қол жетуіне қызмет атқарады. Математикалық шешуге үйретудің дұрыс əдістемесі 
оқушыларда математикалық білім, қабілет жəне икемділіктің жоғарғы деңгейде 
қалыптасуларында айтарлықтай зор рөл атқарады. 

Адам математикалық есептерді шешіп отырып, көптеген жаңалықты таниды: есепте 
сипатталған жаңа ахуалмен, оны шешуде математикалық теорияны қолданумен, иапсырманы 
орындауға қажетті шешудің əдісімен немесе математиканың жаңа теориялық бөлімдерімен 

жəне т.б. танысады. Басқаша айтқанда, адам математикалық есептерді шешу барысында 
математикалық білім алып, өзінің математикалық білімділігін көтереді. Белгілі бір есептерді 
шешу əдістемесін игеріп алғанда адамда сол секілді есептерді шеше білу икемділігі пайда 
болып қана қоймай, оған қоса жеткілікті түрде жаттығып отырса, қабілет те қалыптасып 
кетеді. 

Оқушыны математикалық тапсырмаларды орындау барысында алған  математикалық 
білімді қолданбалы тапсырмаларды орындауда қолдануға  үйретеді, болашақтағы күнделікті 
өмірде кездесетін есептерді шешуге дайындайды. Жалпы алғанда, барлық құрылыстық 
есептеулерде, тəжірибенің талап етуінен, математикалық тапсырмаларды шешуге тура 
келеді. Математикалық есептер физика, химия, биология, электро- жəне радиотехника 
ғылымдары салаларында көп кездесіп жатады. Бұл, 5-6 сынып оқушыларына физика, химия, 
география пəндерімен байланысты есептерді беру керек екендігін білдіреді. Мысалы, 
«ерітінді мен құймаларға» арналған есептер (осыған ұқсас жəне күрделірек есептер жоғарғы 
сыныптарда химия пəнінде қарастырылады). 

«Қымбат тұратын затты несиеге алған дұрыс па, əлде  уақыт кетіріп, ақша жинап 
сатып алған дұрыс па?» Заманауи адамның өмір ұсынатын есептерді емін-еркін шығара білуі 
қажеттілігімен қатар, дүкендер, несие беруші орындар мен алуан түрлі банктер ұсыныстарын 
тез арада санап шығуы өмірлік жеңілдіктер береді [3]. 

Біз талдаған оқулықтарда пайызға арналған есептерді шешуде пайыздарды тек ондық 
бөлшекке айналдырғандықтан, жоғарыда қарастырып кеткен конспекттегі сабағымыз дəл 
осындай шешу тəсілін қолданады. Басқа нұсқа да болуы мүмкін: пайызға арналған есептерді 
шешуде, оларды жай бөлшекке айналдырамыз да, одан кейін «бөлшекке» арналған есеп 
ретінде қарастыра береміз [4]. 

Сабақ үстінде қарастырылатын тапсырмалар əдістемелік құралдардан алынады немесе 
оқушылар өздері құрайды. Есептер іріктемесі оқушыларда өз еркімен ойлау қабілетін оятып, 
олар үшін жаңа мағлұмат ашып, алынған нəтиже таң қалдырып, оларды өздігінен шешу 
тəсілін іздестіруді уəждеу. Аталмыш курсты игеру оқушыларда, талқылауға, ой-толғауға, 
болжам айтып, оны негіздеуге мүмкіндігі болатын,факультативте өткізілуге болжамдалған. 

Пайызға арналған есептер күнделікті өмірде кездесетіндіктен, ал оны шеше білу 
икемін мектеп кезінен қалыптастыру керек. Ол үшін сабақта кездесетін есептерді шешумен 
қатар, сабақтан тыс фаультативтік курс ұйымдастырған пайдалы.Оқудың басында, яғни 5-6 
сыныптарда, алған білім 7-11 сыныптарда пысықтап отыруды талап етеді. Аталмыш курс əр 
топ үшін екі аптада бір сабақ өткізуге есептелген.Топ 3 жылға 7 сыныптың математикамен 
айналысқысы келетін оқушылардан құралады. 

Сонымен, негізгі мектепте «Пайыздар» тақырытын оқыту мəселесімен танысып, 
ғылымның түрлі облыстарында жəне шынайы өмірде  қолданылатын пайыздарға арналған 
есептердің практикалық мəні өте үлкен екенін айтып кету керек. Сондықтан берілген 
тақырыпты оқыту үрдісін оқушылардың тек қана математикада емес, сонымен қатар басқа 
мектеп пəндері сəтті игеруіне қажетті білім, дағды жəне қабілеттер деңгейі жорғалауына 
септігін тиетіндей етіп құрастыру қажет. Орта мектептің жоғарғы сыныптарында пайызға 
арналған есептерді шешу қабілеттерді қолдап жəне дамыту қажет. 

